
Hoc autem Aegyptiacum monumentum esse, praeter hieroglyphica ei adiuncta, in eo quoque Canopi Ignis victoris repraesentata historia satis demonstrat. Quae, teste Suida, et Ruffino, ita sese habet. Olim ut fama fert, Chaldaei suum Deum, qui est ignis, magnificis verbis extollentes, passim circumferebant, ut cum omnibus Provinciarum Diis compararetur, et ut ille, qui caeteros vicisset, ab omnibus iudicaretur Deus. Caeterarum autem Provinciarum et nationum Dii, quod ex aere, vel argento, ligno, aut lapide, vel alia huiusmodi materia confecti, et in templo, locisque sacris essent collocati, et huiusmodi materia facile ab igne consumeretur, necesse erat, ut ubique ignis semper vinceret; hoc audito Canopi Sacerdos, quoddam huiusmodi callidum consilium iniit; in variis Aegypti partibus fictiles 

